
DECRETO ............/2008, DO ....... DE ................., POLO QUE SE ESTABLECEN AS 
COTAS DAS TARIFAS PORTUARIAS POLO EXERCICIO DE ACTIVIDADES 
COMERCIAIS, INDUSTRIAIS E DE SERVIZOS NOS PORTOS E INSTALACIÓNS 
PORTUARIAS DEPENDENTES DA COMUNIDADE AUTÓNOMA DE GALICIA 
 
 
Na Lei 6/2003, do 9 de decembro, de taxas, prezos e exaccións reguladoras da Comunidade 

Autónoma de Galicia establecese no seu Anexo 3, apartado 99.03 a tarifa portuaria polo 

exercicio de actividades comerciais, industriais e de servizos nos portos e instalacións 

portuarias dependentes da Comunidade Autónoma de Galicia. 

Na Lei establécense unha serie de criterios de aplicación desta tarifa e de límites da súa 

contía, prevíndose que a cota da taxa que se debe satisfacer  en cada caso será a que se 

fixe por decreto a proposta da consellería competente logo de informe da consellería 

competente en materia de facenda, determinándose consonte os mencionados criterios e 

límites. 

Por canto queda exposto, por proposta da Consellería de Política Territorial, Obras Públicas 

e Transportes, co informe da Consellería de Economía e Facenda, e logo de deliberación do 

Consello da Xunta de Galicia, na súa reunión do día ....... de ............... de 2008,  

Dispoño  

Artigo 1º.- De conformidade co disposto na Lei 6/2003, do 9 de decembro, de taxas, prezos 

e exaccións reguladoras da Comunidade Autónoma de Galicia, a prestación por terceiros de 

servizos e o exercicio de actividades comerciais, industriais ou doutra natureza no ámbito 

portuario estarán suxeitos a autorización, que devengará a correspondente taxa a favor da 

Administración portuaria. 

Artigo 2º.- Nas autorizacións de exercicio das actividades suxeitas a esta taxa nas que se 

permita ó titular das mesmas a cesión a terceiros do desenvolvemento dalgunhas das 

actividades autorizadas, ditos terceiros estarán obrigados ó abono a Portos de Galicia da 

taxa correspondente á actividade de que se trate. 

Así mesmo, no caso de concesións ou autorizacións de ocupación, utilización privativa ou 

aproveitamento especial do dominio público portuario nas que se permita ó titular das 

mesmas a cesión a terceiros do uso de superficies ou instalacións incluídas na concesión ou 

autorización para o exercicio de actividades suxeitas a esta taxa, ditos terceiros estarán 

obrigados ó abono a Portos de Galicia da taxa correspondente á actividade de que se trate. 

Artigo 3º.- Servizos e actividades de manipulación de carga. 

A cota da taxa establécese por unidade de carga manipulada, medida en tonelada métrica 

de peso bruto ou fracción, en función do grupo a que pertenza no repertorio de mercadorías 

vixente en cada momento para a aplicación da tarifa portuaria correspondente á 

manipulación de mercadorías, actualmente o recollido nas regras de aplicación da tarifa 

portuaria X-3.- Mercadorías e pasaxeiros, contemplada na mencionada Lei 6/2003, de 

acordo coa seguinte táboa:  

 

Grupo de mercadorías Cota da taxa (en euros)/Tonelada 

1 0,006262 € 

2 0,010436 € 

3 0,016698 € 

4 0,027134 € 

5 0,041745 € 

 
Artigo 4º.- Servizos ó pasaxe. 

A cota da taxa establécese por pasaxeiro ou vehículo obxecto do servizo, en función da 

modalidade da pasaxe e do tipo de navegación, de acordo coa seguinte táboa: 

Tipo de navegación  
Concepto Interior, local 

ou de ría 
Entre portos 

da UE Exterior 

a) Pasaxeiros    

Bloque II 0,000851 € 0,026175 € 0,078524 € 

Bloque I 0,001705€ 0,072915 € 0,145831 € 

b) Vehículos    

Motocicletas e vehículos ou remolques de 
dúas rodas 0,002087 € 0,004174 € 0,008349 € 

Automóbiles 0,010436 € 0,020872 € 0,041745 € 

Camións, autocares e outros vehículos de 
transporte colectivo 0,052181 € 0,104361 € 0,208723 € 

Artigo 5º.- Servizos técnico náuticos. 

1. Servizo de practicaxe. 

A cota establécese por servizo prestado, en función do arqueo do buque obxecto do mesmo, 

de acordo coa seguinte táboa: 

Arqueo (GT) Taxa (en euros) 

Menor o igual que 1.500 GT 2,12 € 

Maior que 1.500 GT e menor ou igual que 3.000 GT 2,54 € 

Maior que 3.000 GT e menor ou igual que 4.000 GT  2,96 € 

Maior que 4.000 GT 3,39 € 

 
2. Servizo de amarre e desamarre. 

A cota establécese por servizo prestado, en función do arqueo do buque obxecto do mesmo, 

de acordo coa seguinte táboa: 

Arqueo (GT) Taxa (en euros) 

Menor o igual que 1.500 GT 2,12 € 

Maior que 1.500 GT e menor ou igual que 3.000 GT 2,54 € 

Maior que 3.000 GT e menor ou igual que 4.000 GT  2,96 € 

Maior que 4.000 GT 3,39 € 

 
3. Servizo de remolque. 

A cota establécese por servizo prestado, en función do arqueo do buque obxecto do mesmo, 

de acordo coa seguinte táboa: 

Arqueo (GT) Taxa (en euros) 

Menor o igual que 1.500 GT 18,13 € 

Maior que 1.500 GT e menor ou igual que 3.000 GT 21,76 € 

Maior que 3.000 GT e menor ou igual que 4.000 GT  25,38 € 

Maior que 4.000 GT 29,01 € 

Artigo 6º.- Consignación de buques 

A cota establécese por servizo prestado, en función do arqueo do buque consignado, de 

acordo coa seguinte táboa: 

 

Arqueo (GT) Taxa (en euros) 

Menor o igual que 1.500 GT 12,09 € 

Maior que 1.500 GT e menor ou igual que 3.000 GT 14,51 € 

Maior que 3.000 GT e menor ou igual que 4.000 GT  16,92 € 

Maior que 4.000 GT 19,34 € 

 

Artigo 7º.- Servizo de recollida de refugallos. 

A cota establécese pola unidade de medida aplicada en cada caso, cos importes seguintes: 

- Pola recollida de refugallos líquidos: 0,255 euros por metro cúbico ou fracción. 

- Pola recollida de refugallos sólidos medidos por volume: 0,077 euros por metro cúbico ou 

fracción. 

- Pola recollida de refugallos sólidos medidos en peso: 0,383 euros por tonelada ou fracción. 

Artigo 8º.- No caso de que a prestación dos servizos ou o exercicio das actividades 

comerciais ou industriais contempladas nos artigos anteriores estea vinculada a unha 

concesión ou autorización de ocupación de dominio público portuario, a contía anual da taxa 

correspondente non poderá ser inferior á cota desta taxa aplicada ó tráfico ou actividade 

mínima anual establecida, de se-lo caso, no título habilitante da ocupación do dominio 

público. 

Artigo 9º.- Restantes servizos e actividades comerciais e industriais portuarias 

A cota anual da taxa polo exercicio das actividades comerciais ou industriais portuarias non 

contempladas nos artigos anteriores establécese por unha porcentaxe en función do importe 

anual do volume de negocio ou facturación da actividade desenvolvida no porto ó amparo da 

autorización, de acordo coa seguinte táboa: 

Importe anual do volume de negocio ou facturación Tipo a aplicar  

Pola fracción inferior ou igual a 1 millón de euros 1 por 100 

Pola fracción superior a 1 millón de euros e inferior  ou igual a 3 
millóns de euros  

 
0,50 por 100 

Pola fracción superior 3 millóns de euros 0,25 por 100 

   
A contía total anual da taxa calculada de acordo coa táboa anterior non será superior ó 4 por 

100 dos beneficios anuais antes de impostos correspondentes, sempre que este importe 

non sexa inferior ó 0,25 por 100 do importe anual do volume de negocio ou facturación. Se o 

fora, a contía da taxa será o 0,25 por 100 do importe anual do volume de negocio ou 

facturación.    

Artigo 10º.- No caso do desenvolvemento da actividade de lonxa, o importe anual do volume 

de negocio ou facturación a considerar será o resultante de aplicar ó importe do volume total 

anual de vendas efectuadas na lonxa a porcentaxe autorizada na concesión correspondente 

en concepto de tarifa a cobrar polo adxudicatario do servizo pola prestación do mesmo.  

Artigo 11º.- Servizos e actividades comerciais e industriais non portuarias 

1. Instalación no dominio público portuario de terrazas de establecementos de hostalería. 

A cota da taxa establécese por mesa autorizada e día ou fracción en función da intensidade 

da actividade e da tempada do ano na que se desenvolva a mesma, de acordo coa seguinte 

táboa: 

TEMPADA   
INTENSIDADE DA ACTIVIDADE 

Alta Media Baixa 

Alta 1,18 € 0,89 0,59 

Media 1,00 € 0,75 0,50 

Baixa 0,76 € 0,57 0,38 

 
 
Se considerará que a intensidade da actividade é alta cando se desenvolva nos portos de: 

Ribadeo, Burela, Celeiro, Ortigueira, Cedeira, Ares, Sada, Malpica, Laxe, Camariñas, Muxía, 

Fisterra, Corcubión, Muros, Noia, Portosín, Porto do Son, Aguiño, Ribeira, Pobra do 

Caramiñal, Rianxo, Carril, O Xufre, Vilanova, Cambados, O Grove, San Vicente, Portonovo, 

Sanxenxo, Combarro, Pontevedra, Bueu, Cangas, Moaña, Baiona, A Guarda.  

Se considerará que a intensidade da actividade é media cando se desenvolva nos portos de: 

Foz, O Barqueiro, Cariño, Pontedeume, Corme, Portocubelo, O Freixo, Testal, Cabo de 

Cruz, Meloxo, Meira, Aldán e Panxón. 

Se considerará que a intensidade da actividade é baixa cando se desenvolva nos restantes 

portos e instalacións non contemplados nos parágrafos anteriores. 

Se considerará tempada alta os meses de xullo e agosto, tempada media os meses de xuño 

e setembro e tempada baixa os restantes meses do ano.  

No caso de que a autorización se outorgue por prazo dun ano natural, considerarase a 

efectos da aplicación desta taxa que durante a tempada baixa o período de 

desenvolvemento da actividade será de 60 días.   

2. Restantes servizos e actividades comerciais e industriais non portuarias 

A cota anual da taxa polo exercicio das restantes actividades comerciais ou industriais  

establécese por unha porcentaxe en función do importe anual do volume de negocio ou 

facturación da actividade desenvolvida no porto ó amparo da autorización, de acordo coa 

seguinte táboa: 

Importe anual do volume de negocio ou facturación Tipo a aplicar  

Pola fracción inferior ou igual a 3 millón de euros 2 por 100 

Pola fracción superior a 3 millóns de euros  e inferior ou igual a 6 
millóns de euros 

1,5 por 100 

Pola fracción superior a 6 millóns de euros 1 por 100 

 

Artigo 12º.- Liquidación das taxas   

1.- As taxas con cotas establecidas pola unidade que corresponda ou por servizo prestado 

liquidaranse por período vencido, determinándose dito período en cada caso no prego de 

condicións da autorización correspondente, non podendo ser superior a un ano. 

2.- As taxas con cotas establecidas en función do volume de negocio ou facturación 

liquidaranse de acordo co disposto nos apartados seguintes: 

a).- A liquidación da taxa correspondente a cada ano efectuarase o ano seguinte, unha vez 

que obren en Portos de Galicia a documentación económica do actividade do ano obxecto 

da liquidación. 

Sen prexuízo do anterior, a primeiros do ano obxecto da liquidación poderá efectuarse unha 

liquidación provisional a conta calculando a cota da taxa en base ós datos económicos dese 

ano contemplados no estudo económico-financeiro presentado polo titular para a tramitación 

da autorización. Neste caso, no ano seguinte se efectuará  a liquidación definitiva de acordo 

co previsto no parágrafo anterior, procedéndose por Portos de Galicia á facturar a cantidade 

pendente de abonar ou á devolución das cantidades ingresadas a conta que excedan da 

contía definitiva, segundo corresponda. Esta liquidación deberá efectuarse no prazo máximo 

de tres meses contados a partir do día seguinte á data na que obren en Portos de Galicia a 

documentación económica do actividade do ano obxecto da liquidación. No ano de 

outorgamento da autorización a liquidación provisional efectuarase na data de notificación 

do outorgamento da mesma.   

b).- En caso de transmisión da autorización, no ano no que se produza a transmisión 

procederase tamén de acordo co disposto no apartado anterior, se ben a liquidación 

definitiva correspondente a dito ano efectuarase tendo en conta o conxunto dos resultados 

económicos do cedente e do cesionario.  

c).- No caso de que por calquera causa non figurase no expediente de outorgamento da 

autorización da actividade o mencionado estudo económico-financeiro, considerarase para o 

cálculo da liquidación provisional da taxa, de ser o caso, como importe anual do volume de 

negocio ou facturación o importe anual medio de ditos ingresos correspondente ós 

exercicios existente nos catro anos anteriores, e como beneficio anual o beneficio anual 

medio antes de impostos deses mesmos exercicios.  

3. No caso de que por calquera circunstancia para o cálculo da liquidación  se empregaran 

datos non subministrados polo suxeito pasivo, será de aplicación o disposto no artigo 7 do 

Decreto 61/2005,  do 7 de abril, polo que se ditan as normas para a aplicación das taxas e 

prezos da Comunidade Autónoma de Galicia. 

Artigo 13º.- A documentación a presentar en cada caso polo titular da autorización de 

actividade, a data límite da súa presentación e os criterios para a determinación do importe 

anual do volume de negocio ou facturación, serán indicados no prego de condicións da 

autorización, dependendo do tipo de actividade de que se trate. 

Artigo 14º.- No caso de que a documentación esixida para a determinación do importe anual 

do volume de negocio ou facturación sexa a correspondente á liquidación do IRPF mediante 

o método de estimación obxectiva, se considerará que o importe anual do volume de 

negocio ou facturación a considerar será catro veces o importe do rendemento anual por 

unidade antes de amortización obtido por aplicación ó caso concreto de que se trate do 

disposto ó efecto na normativa do Ministerio de Facenda reguladora desta materia. Neste 

caso non será de aplicación as limitacións respecto ós beneficios da actividade indicados no 

artigo 9º.   

Artigo 15º.- A facturación mínima da taxa contemplada no presente Decreto será de 2,90 

euros.   

Disposición transitoria.- O presente Decreto será de aplicación desde o 1 de xaneiro de 

2009 para aquelas actividades autorizadas con anterioridade á entrada en vigor do mesmo 

nas que a cota anual da taxa establécese por unha porcentaxe en función do importe anual 

do volume de negocio ou facturación das mesmas.   

Disposición final.-  Este Decreto entrará en vigor ao día seguinte da súa publicación no 

Diario Oficial de Galicia. 

  


